
〈春秋大㫖。植之風聲。尚有典刑。其至雷也。考圖牒。訪耆老。顧瞻山川。惄如有懷。乃黜丁氏章氏。自萊公以至瞻庵凡十賢。為祠扵西湖之上。使海邦〉

〈興起前聞。一朝皁白。知所以勸。敬賢如師。疾惡如仇。侯所為豈刀筆細故哉。嗟乎。雷何地也。諸賢冠冕于此。儼然而威。自太守諸生以下。敬共升降。〉

〈制幣薦奠。如先聖先帥。人有常言。惟是風馬牛不相及也。諸賢何以得此扵南海。南海何以得此扵諸賢乎哉。我祖宗待士大夫。忠厚而有禮。𥡴諸〉

〈司敗。嶺海則止此事。上配帝王。非漢唐所及。雖施之姦回。容有傷惠。而諸賢失落。靡不獲全。祈大永命。萬有斯年。噫嘻。威德事也。祠經始扵九年十〉

〈月吉日落成。侯謂余同館。走書數千里至贛。屬余記。余不敏。叙其凡復為迎送神辭。使祀則歌之。詞曰。飈風起𠔃雲黄。萬里𠔃故鄉。桃茢𠔃㧞不祥。〉

〈何懷乎斯宇𠔃。惟獨有此衆若。海可竭𠔃神不可忘。五岳為質𠔃。三辰為。光。保我有國𠔃。萬年其昌。廣陵續志汪統題寳慶改元孟春中澣。敬拜十〉

〈賢于學宫。謹哦唐律。詩書𣴑澤自宫墻。祀謹先賢配孔堂。黄道中天臨下土。清時群牧盛惟揚。固應奕世思功德。曾與皇家作棟梁。生晚敢斯師〉

〈執躅。寒泉一勺薦春觴。岳舸次韻傑字翬聯接孔墻。盛朝人物仰堂堂。憑熊曾識棠陰芾。晞驥何堪粃政揚。配祀有人存折檻。奉祠無路愧題〉

〈梁。平山遺像猶多闕。幸趂春風薦羽觴。惟揚尚德之祠有二。此堂雖已葺。平山所祀上止五賢。又棟宇剝落。不無望扵妥靈垂教之仁。故末章及〉

{{雙行註文|之。羣賢堂〈澧陽志劉子澄撰澧州群賢堂記四明林公岳守澧之明年。議祠澧先賢。𥡴載驗聞扵祥符郡志。得楚相申〉

〈公鳴扵晉史傳。得吏部尚書車公㣧。宜都内史猶子該。内史周公級扵唐史志。得校書郎李公群玉。曰澧産也。祠之宜。既又曰楚三閭大夫屈公平。〉

〈甞遊澧作九歌。我朝文正范公仲淹甞讀書安鄉。處士蘇公庠甞家焉。則寓澧者也。祠之亦宜。乃瀕龍潭。築室繪像。而識名氏。命澧尉劉子澄董役〉

〈焉。既成復俾為記。子澄不敢辭也。謹按申公相楚。誅白勝以父死賊。故自殺。靈均不忍去宗國。尸諫而後已。尚書忤會𥡴王公子被害。該奉叔父命〉

〈約譙王舉義見殺扵道將。内史僅免。然抱志以没。李蘇二公。則又詩人云不願仕。或仕輙棄去。仕而行者文正耳。八賢落落千載間。其出處不齊若〉

〈此。一旦合祠如齒諸黨。兹非賢守以有材尚澧。且風澧歟。嘻。正主庇民。士志然也。今澧賢八。而徇忠五。肥遯二。有志斯世者。可以懼矣。窮而在野。辭〉


〈曰獨善。出身許國。則有君父。焉所逃命義之戒哉。變臨乎前。舍生取義可也。陳力就列。不能者止。此識微之士。芥視軒冕而弗顧歟。賢其人而迹其〉

取自“https://zh.wikisource.org/w/index.php?title=Page:永樂大典07237.pdf/6&oldid=1601909”

